
RAQAMLI INFRATUZILMANI RIVOJLANTIRISH 
SHAROITIDA SOLIQ QARZDORLIGINI 

UNDIRISH MEXANIZMINING SOLIQ 
MA’MURIYATCHILIGIDAGI O‘ZIGA XOS 

XUSUSIYATLARI
ORCID: 0009-0008-5480-1221

O‘taganov Anvar Nurxonovich
Toshkent davlat iqtisodiyot universiteti 

Mustaqil izlanuvchi 

Annotatsiya: Ushbu maqolada soliqlarni undirish mexanizmini takomillashtirish, soliq to‘lovchilarga xizmat ko‘rsatish va 
ta’limni yaxshilash, soliq tizimi va tartiblarini soddalashtirish, soliq to‘lovchilar va soliq organlari o‘rtasida samarali aloqa 
kanallarini rivojlantirish tahlil qilinadi. 

Kalit soʻzlar: mahalliy soliq, mulkning bozor qiymati, kadastr qiymati, shaxsiy kartochka, soliq elementlari, budjet salohi-
yati, mahalliy budjet, mahalliy budjetlar xarajatlari, mahalliy soliqlar, soliq imtiyozlari.
Abstract: This article analyzes the improvement of the tax collection mechanism, the improvement of service and education 
for taxpayers, the simplification of the tax system and procedures, the development of effective communication channels 
between taxpayers and tax authorities.

Key words: local tax, market value of property, cadastral value, personal card, tax elements, budget authority, local 
budget, local budget expenses, local taxes, tax benefits.

Аннотация: В данной статье анализируется совершенствование механизма сбора налогов, улучшение обслужи-
вания и образования налогоплательщиков, упрощение налоговой системы и процедур, развитие эффективных 
каналов коммуникации между налогоплательщиками и налоговыми органами.

Ключевые слова: местный налог, рыночная стоимость имущества, кадастровая стоимость, личная карта, нало-
говые элементы, бюджетный орган, местный бюджет, расходы местного бюджета, местные налоги, налоговые 
льготы.

K I R I S H
Budjet daromadlari shakllantirishda soliqlar asosiy o‘rinni egallaydi. Shunday ekan, budjet daromadla-

rini o‘z vaqtida, to‘liq, turli ziddiyatlarsiz, qonuniy yo‘llar bilan shakllantirish kerak. Bunda soliq to‘lovchilar 
tomonidan hisoblangan soliq va to‘lovlarni undirilishi katta ahamiyat kasb etadi. Bugungi kunda hisoblangan 
soliq va to‘lovlarni to‘lamasdan boqimandalik holatiga tushgan soliq to‘lovchilar ko‘payishi tanlangan mavzu-
ning naqadar dolzarbligini ifoda etadi. Shuning uchun bugungi kunda, soliq to‘lovchilarning budjet oldidagi 
qarzini kamaytirish respublikada soliq organlari oldidagi dolzarb masalalardan biri bo‘lib qolmoqda.

Iqtisodiy sohada amalga oshirilayotgan islohotlar soliq tizimi faoliyatining yanada ochiq bo‘lishi, soliq yuki-
ning yildan-yilga kamaytirib borilishi, mahalliy ishlab chiqaruvchilarni rag‘batlantirish va rivojlantirish, ular ishlab 
chiqarayotgan mahsulotlar raqobatbardoshligining yanada oshishiga qaratilgan. 

Bu haqda O‘zbekiston Respublikasi Prezidenti Sh.M.Mirziyoyev   “barcha biznes toifalari uchun soliq yukini 
kamaytirish va qulaylashtirish, shu asosda ishlab chiqarishni va soliqqa tortiladigan bazani kengaytirish zarur”-
ligi ta’kidlanib, soliq tizimini takomillashtirishning ustuvor yo‘nalishlari sifatida “tez rivojlanayotgan, yiriklashib 
borayotgan korxonalarni rag‘batlantirish siyosatiga o‘tish lozim”ligi bildirilgan.1” “Samarasiz soliq mexanizm-
larini qo‘llash oqibatida vujudga kelgan soliq qarzdorligidan voz kechganimiz hisobidan biznes ixtiyorida  
2 trillion so‘m qoldi.”2, har bir xodim tomonidan “Soliq ma’murchiligini soddalashtirish, soliq idoralarining nazorat 

1 Мирзиёев Ш.М. Ўзбекистон Республикаси Президенти Шавкат Мирзиёевнинг Олий Мажлисга Мурожаатномаси. – Тошкент: 
“Ўзбекистон” НМИУ, 2018. – 55 б.

2 Мирзиёев Ш.М. Тадбиркорлик ривожини янада юксак босқичга кўтариш – устувор вазифамиздир. Тошкент. // Халқ сўзи. 2023 
йил 18 август.

funksiyalarini takomillashtirish yuzasidan jiddiy choralarni amalga oshirishimiz zarur.”  Maqsadli vazifani aniq 
dasturlar asosida bajarish mamlakatimizda soliq ma’muriyatchiligi tizimini yanada rivojlantirishning eng muhim 
yo‘nalishlari hisoblanmoqda. Bundan tashqari, bu borada davlatimiz rahbari “2019-yildagi yangi soliq siyosati 
doirasida ish haqiga soliq yuki 1,5 barobar kamaytirilganligi, natijada rasmiy sektorda ishlayotganlar soni yil 
davomida 500 mingtaga ko‘paydi.

M A V Z U G A  O I D  A D A B I Y O T L A R  T A H L I L I
Hozirgi davrda O‘zbekiston Respublikasi soliq ma’muriyatchiligida joriy etilgan soliqlarni undirish mexa-

nizmini takomillashtirish yo‘llari mavzusiga oid qisqacha adabiyotlar sharhini keltiramiz.
Sabine Freizer tomonidan “O‘zbekistonda soliq ma’muriyati islohoti va fiskal nazorat” (2006): Ushbu 

tadqiqotchi tomonidan O‘zbekistonda soliq ma’muriyatchiligini isloh qilishning umumiy ko‘rinishini beradi va 
soliq yig‘ish mexanizmlarini takomillashtirish muammolari va imkoniyatlarini yoritadi. Muallif soliqlarni undirish 
jarayonini yaxshilashga soliq to‘lovchilarni o‘qitish va tushuntirish ishlarini yaxshilash, shaffoflik va mas’uliyatni 
oshirish, soliq ma’muriyatchiligi tizimini modernizatsiya qilish orqali erishish mumkinligini taklif qiladi. [1]

Tigran Poghosyan va Evgeniya Kolomak tomonidan “O‘tish davridagi mamlakatlarda soliq islohotlarining 
soliq qonunchiligiga ta’siri: O‘zbekistondan olingan dalillar” (2013): Mualliflarning fikricha, soliq tartib-qoidalarini 
soddalashtirish va soliq stavkalarini pasaytirishga qaratilgan soliq islohotlari soliqqa rioya etish va daromadlarni 
yig‘ishni oshirishi mumkin. [2]

Sanjay Kumar va Tigran Poghosyan tomonidan “O‘zbekistonda soliqqa rioya qilishni yaxshilash: adabiyot 
va xalqaro tajribadan saboqlar” (2019): Ushbu tadqiqotlarda soliq qonunchiligiga rioya qilish bo‘yicha adabi-
yotlar va soliq yig‘ish mexanizmlarini takomillashtirish bo‘yicha xalqaro tajribalarni ko‘rib chiqadi. Mualliflar 
soliqqa rioya etishning samarali strategiyalari soliq to‘lovchilarni o‘qitish, soliq tartib-qoidalarini soddalashtirish, 
samarali ijro etish va qo‘llab-quvvatlovchi huquqiy va tartibga soluvchi muhitni o‘z ichiga oluvchi kompleks yon-
dashuvni talab qiladi. [3]

M.Mahmud va A.Jeyn tomonidan “O‘zbekistonda soliq ma’muriyatchiligini kuchaytirish: riskka asoslangan 
audit uchun misol” (2018): Ushbu maqola O‘zbekistonda soliq ma’muriyatchiligini kuchaytirish uchun riskka 
asoslangan audit yondashuvini taklif qiladi. Mualliflar tavakkalchilikka asoslangan audit yuqori xavfga ega 
bo‘lgan soliq to‘lovchilarni yo‘naltirish va qonunbuzarliklarni samaraliroq aniqlash orqali soliq qonunchiligiga 
rioya etish va daromadlarni yig‘ishni yaxshilash mumkinligini taklif qiladi. [4]

Ziyayev, J. va M. Hujaqulovlar tomonidan “O‘zbekistonda soliq islohoti va daromadlarni mobilizasiya qilish” 
(2018): Ushbu tadqiqot O‘zbekistonda soliq islohotlarining daromadlarni mobilizasiyaga ta’sirini o‘rganadi. 
Mualliflarning aniqlashicha, soliqqa tortish tartib-taomillarini soddalashtirish, soliq stavkalarini pasaytirish va 
soliq ma’muriyatchiligini takomillashtirishga qaratilgan soliq islohotlari soliq tushumlarining sezilarli darajada 
oshishiga olib keldi. [5]

Joyel Slemrod (2007) tomonidan “Soliq talablariga rioya qilishni yaxshilash: adabiyotlarni ko‘rib chiqish”: 
Bu tadqiqot soliq qonunchiligiga oid adabiyotlarga umumiy nuqtayi nazarni beradi va samarali soliq yig‘ish 
mexa nizmlari majburiy choralar, rag‘batlantirish va ta’lim dasturlarini birlashtirishni talab qiladi. Muallif, shu-
ningdek, soliqqa tortish tizimi va tartib-qoidalarini soddalashtirishning muhimligini ham muhokama qiladi. [6]

Richard M. Bird va Erik M. Zoltlar tomonidan “Soliq to‘lovchilarga yaxshiroq xizmat ko‘rsatish va ta’lim 
orqali soliq yig‘ishni yaxshilash” (2005): Ushbu hujjat soliq to‘lovchilarga xizmat ko‘rsatish va ta’limni yaxshilash 
soliq yig‘ishni oshirishning samarali usuli bo‘lishi mumkinligini ko‘rsatadi. Mualliflar soliq to‘lovchilarga aniq va 
sodda ma’lumotlarni taqdim etish, soliq shakllari va tartiblarini soddalashtirish, soliq to‘lovchilar va soliq organ-
lari o‘rtasida samarali aloqa kanallarini rivojlantirishni tavsiya qiladi. [7]

Benno Torgler tomonidan “Soliq qoidalariga rioya qilish: adabiyotlarni ko‘rib chiqish” (2002): Ushbu tad-
qiqotchi tomonidan soliq qoidalariga rioya qilish bo‘yicha adabiyotlarni ko‘rib chiqadi va muvofiqlik xulq-atvoriga 
ta’sir qilishi mumkin bo‘lgan bir qancha omillarni, jumladan hukumatga ishonch, adolatni anglash, jarimalar 
va jazolar darajasini belgilaydi. Muallifning ta’kidlashicha, ishonch va adolat haqidagi tasavvurni yaxshilash 
muvofiqlikni oshirishi mumkin. [8]

T A H L I L  V A  N A T I J A L A R
1. Respublikamizning soliq mexanizmi oldiga bir tomondan davlat budjetini zarur daromadlar bilan ta’min-

lash, ikkinchi tomondan esa soliq to‘lovchilar faoliyatini rag‘batlantirish vazifasi qo‘yilgan. Bu vazifalarni bajarish 
uchun soliq tizimida iqtisodiy islohotlar olib borish bilan soliqlarning rag‘batlantiruvchi rolini oshirish, ularni 
budjet tizimiga barqaror tushishini ta’minlashda soliqlarni undirish usullarini qo‘llash mexanizmini takomillashti-
rish, soliq undirishni optimallashtirish, soliq qarzini kamaytirish va soliq yukini yengillashtirishni talab etadi. Soliq 
tizimidagi islohotlar mamlakatimizda soliq ma’murchiligining takomillashtirishda alohida ahamiyat kasb etadi. 

Soliq ma’murchiligi soliq qonunchiligiga muvofiq davlat budjetiga soliq va majburiy to‘lovlarni undirish hamda 
ularni to‘liq va o‘z vaqtida to‘lanishi ustidan nazorat qilish borasidagi soliq to‘lovchilar va davlat soliq xizmati 
organlari o‘rtasidagi yuzaga keladigan iqtisodiy munosabatlarni o‘z ichiga oladi. Soliq qarzini kamaytirishda, 
soliqlarni o‘z muddatida va to‘liq undirishda soliq ma’murchiligini takomillashtirishni ilmiy tadqiqot doirasida 
o‘rganish zarurligi, quyidagi muammolar bilan asoslanadi:

1. Soliq hisobotlari shakllari takomillashmaganligi va hisobotlarni to‘liq avtomatlashmaganligi.
2. Soliq qarzini o‘sish tendensiyasini mavjudligi.
3. Soliq qonunchiligini takomillashtirish zaruriyatining mavjudligi.
Davlat soliq xizmati organi tomonidan yuridik shaxslar va yakka tartibdagi tadbirkorlarning soliq qarzi 

yuzaga kelgandan sanadan boshlab amalga oshiriladigan harakatlar mavjud bo‘lib, unda qarzdorga soliq qarzi 
yuzaga kelgan kundan boshlab 3 ish kuni ichida ogohlantirish talabnomani bevosita tashrif buyurgan holda 
topshiradi yoki pochta xizmati orqali yoki shaxsiy kabinetiga elektron tarzda yuboradi. Qarzdorning bank hisob 
raqamiga 3 ish kuni ichida elektron inkasso topshiriqnomasi yuboradi. Valyuta hisob raqamiga valyuta mab-
lag‘larini sotish va soliq qarziga yo‘naltirish to‘g‘risida elektron topshiriqnoma yuboradi. Ogohlantirish talab-
nomasida aks ettirilgan tan olingan soliq qarzi qarzdor tomonidan talabnoma yuborilgan sanadan boshlab  
15 kun ichida to‘liq to‘lanmagan taqdirda soliq qarzi hisobiga davlat soliq xizmat organi qarori bilan qarzdorning 
mol-mulklari xatlanadi.

Tahlil asosida qarzdorning tovarlar realizatsiyasi, bajarilgan ish va ko‘rsatilgan xizmati bo‘yicha buryut-
machidan to‘lab berilmagan, uchinchi shaxsga o‘tkazilgan pul mablag‘larini yoki o‘tkazilgan pul mablag‘lari 
bo‘yicha tovarlar yetkazib berilmagan, ish bajarilmagan yoxud xizmat ko‘rsatilmaganligi uchun yuzaga kelgan 
debitor qarzdorlikni aniqlaydi va soliq qarzi hisobiga undirish bo‘yicha sudga ariza kiritadi. Bunda sud hujjatini 
Majburiy ijro byurosiga ijro uchun uch ish kunida yuborishi shart. Tahlil asosida soliq qarzi yuzaga kelishi oldidan 
soliq to‘lashdan qochish maqsadida egaligidagi aktivlarini balansidan chiqarib yuborish holatlarini aniqlaydi va 
soliq qarzi hisobiga undiruv qaratish yuzasidan sudga ariza kiritadi. Bunda sud jarayonida davlat manfaatlarini 
himoya qilib qatnashadi va sud hujjatini 3 ish kuni ichida ijro uchun yuborishi shart.

Ogohlantirish talabnomasi berilgan sanadan boshlab 30 kun ichida talabnomada aks ettirilgan soliq qarzi 
to‘liq to‘lab berilmagan taqdirda soliq qarzini qarzdorning mol-mulkiga qaratish yuzasidan sudga elektron tazda 
onlayn ariza kiritadi. Bunda, tan olingan qarzdorlik bo‘yicha soliq qarzini qarzdorning mol-mulkiga qaratish 
davlat soliq xizmati organi qarori asosida amalga oshiriladi va qaror to‘g‘ridan to‘g‘ri uch ish kuni ichida ijro 
uchun Majburiy ijro byurosiga pochta xizmati yoki elektron ko‘rishinishida yuboriladi. Soliq qarzini uzish to‘g‘risi-
dagi talabnoma yuborilgan kundan boshlab 10 kun ichida qarzdor tomonidan e’tiroz bildirilmasa tan olingan 
qarzdorlik hisoblanadi. Suddan 15 kun ichida ish yurituviga qabul qilinganligi yoki qabul qilish rad etilganligi 
to‘g‘risida ajrim kelib tushadi. Bunda, ish yuritishga qabul qilinganligi to‘g‘risidagi Ajrimda belgilangan sud o‘tka-
zish sanasida arizada aks ettirilgan soliq qarzining to‘lanmagan qoldiq summasini aks ettirib sudga elektron 
tarzda onlayn ma’lumotnoma yuboradi va sud jarayonida davlat manfaatini himoya qilib DSI ishonchnomasi 
asosida ishtirok etadi. Ish yurituviga qabul qilish rad etilganligi to‘g‘risidagi Ajrim bo‘yicha kamchiliklarni bartaraf 
etib qaytadan ariza kiritadi.

Soliq qarzini majburiy undiruvga qaratish to‘g‘risidagi sud tomonidan yuborilgan elektron sud hujjatidagi 
qoldiq summa yuzasidan Majburiy ijro byurosi hududiy bo‘limiga elektron ma’lumotnoma yuboradi. Majburiy 
ijro byurosi bilan hamkorlikda sud hujjati asosida ijro harakatlarini amalga oshiradi (mol-mulkini xatlash va 
savdoga qo‘yish, undiruvni debitorlariga qaratish va ta’sischilariga qaratish, chetga chiqishiga ta’qiq qo‘yish). 
Soliq qarzini sud hujjati asosida budjetga undirish uchun kerakli ma’lumotlarni tashqi manba ma’lumotlari aso-
sida tahlil qilib shakllantiradi va Majburiy ijro byurosiga ijro harakatlarini amalga oshirishda foydalanish uchun 
taqdim etib boradi. Bunda, QQSning 4 va 5-ilovasi ma’lumotlari asosida sud hujjati ijroga qaratilgan davrda 
tovar realizatsiya qilganligi, ish bajarganligi yoki xizmatlar ko‘rsatganligi, bojxona orqali mahsulot eksport yoki 
import qilganligi, maxsus hisob raqamlari orqali yirik pul aylanmalari amalga oshirganligi, banka aylanmasini 
tahlil qilish orqali 3-shaxsdagi aktivlari to‘g‘risida axborotlarni berib boradi.

Majburiy ijro byurosi tomonidan undirish imkoni yo‘qligi to‘g‘risidagi ijro hujjatlari asosida soliq qarzi undi-
ruvini qarzdorning rahbar, ta’sischi yoki mulkdoriga qaratish maqsadida subsidiar javobgarlik to‘g‘risida sudga 
ariza kiritilishini nazorat qiladi. Bunda, kiritilgan ariza bo‘yicha sud jarayonida ishtirok etib, davlat manfaatini 
himoya qilish orqali chiqarilgan sud hujjatini ijro uchun Majburiy ijro byurosiga yuboradi hamda hamkorlikda 
ijrosini ta’minlaydi va nazorat qiladi. Majburiy ijro byurosi tomonidan qaytararilgan ijro hujjatlari bo‘yicha Fuqar-
olik kodeksining 48-moddasi talablaridan kelib chiqib soliq qarzini qarzdorning rahbari, mulkdori va ta’sischilar-
idan subsidiar tarzda undirish to‘g‘risida ariza kiritib, sud hujjatini ijroga qaratadi.

Bankrotlik yuzasidan sudga ariza kiritadi va sud jarayonida hamda bankrotlik bo‘yicha kreditorlar yig‘ilishida 
davlat manfaatini himoya qilib ishtirok etadi. Bunda, bankrot korxonaning sud boshqaruvchisi faoliyatini nazorat 
qilib, uchinchi shaxsdagi mulklarini, bank ko‘chirmasini tahlil qiladi va debitor summalarini aniqlab tugatish mas-
sasiga qo‘shtirish chorasini ko‘radi. Tugatish boqaruvchi tomonidan O‘zbekiston Respublikasi Vazirlar Mah-

kamasining 19.07.2012 yildagi 224-son “O‘rta maxsus, kasb-hunar ta’limi muassasalari xodimlari mehnatiga 
haq to‘lashning takomillashtirilgan tizimini tasdiqlash to‘g‘risida»  qarori asosida bankrotlikni yashirish, soxta 
bankrotlik va qastdan bankrotlikka olib kelish to‘g‘risida xulosasini haqqoniyligini hamda sudga, prokuratu-
raga va kreditorlarga taqdim etilishini nazorat qiladi. Sudning bankrotlik bo‘yicha tugatish ishini yakunlanganligi 
to‘g‘risida ajrimi asosida Davlat xizmatlari agentligining Davlat reyestridan chiqarish to‘g‘risida ma’lumotiga 
asoslanib Vazirlar Mahkamasining 307-sonli qarori talablariga ko‘ra soliq qarzini hisobdan chiqarish bo‘yicha 
qaror chiqaradi va ijroga qaratadi.

Yuridik shaxslar va yakka tartibdagi tadbirkorlarning soliq qarzini budjetga undirish bo‘yicha soliq xizmat 
organlari, soliq qarzining yuzaga kelish manbasini aniqlaydi, bunda qarzdorlik hajmdan (ishlab chiqarilgan yoki 
sotilgan tovar, bajarilgan ish yoxud ko‘rsatilgan xizmat), resurslardan foydalanganligidan (yer, suv, yer qa’ri, 
bino), ish haqidan yoki o‘tkazilgan tekshiruv natijasida hisoblangan soliq yoki qo‘llanilgan moliyaviy jarimadan 
hosil bo‘lgan qarzdorliklarga segmentlaydi. Agar soliq xizmati organlari qarzdorlik hajmdan (ishlab chiqarilgan 
yoki sotilgan tovar, bajarilgan ish yoxud ko‘rsatilgan xizmat) yuzaga kelgan bo‘lsa:

• Bank hisob raqamidagi pul mablag‘lari harakatini tahlil qiladi va buyurtmachidan tushgan mablag‘larning 
soliq qismi qaysi maqsadlar uchun sarflanganligini ko‘rib chiqadi;

• QQSning 4 va 5-ilovalarini tahlil qiladi, bunda o‘tkazilgan pul mablag‘lari 4-ilovada aks ettirilgan hisob-
varaq fakturalarga hamda bank hisob raqamiga kelib tushgan pul mablag‘lari 5-ilovada aks ettirilgan hisob-
varaq fakturalarga to‘g‘ri kelishini ko‘rib chiqadi. Farq aniqlangan taqdirda debitor summasiga undiruv qaratish 
to‘g‘risida sudga ariza bilan murojaat qiladi;

• Eksport va import operatsiyalari o‘rganib chiqadi, bunda eksport operatsiyalari bo‘yicha xorijiy ham-
kordan pul mablag‘lari to‘liq kelib tushganligini, tushgan mablag‘lar qaysi maqsadlarga ishlatilganligini, kelib 
tushmagan pul mablag‘lari bo‘yicha nima choralar ko‘rilganligini, import operatsiyalari bo‘yicha tuzilgan shart-
nomalar to‘liq bajarilganligini, import qilingan mahsulotlar qaysi tadbirkorlik subyektlari orqali realizatsiya qilin-
ganligi va realizatsiya qilingan tovarlar bo‘yicha pul mablag‘larini to‘liq ravishda hisob raqamiga kelib tushgan-
ligini o‘rganadi;

• Soliq qarzining aktivlar bilan ta’minlanganligini o‘rganib chiqadi hamda soliq qarzining qarzdor aktivla-
ridan ortiq qismini hosil bo‘lish sababini tahlil qiladi va energiya resurslaridan (elektr, gaz) foydalanish darajasini 
o‘rganib chiqadi va uni ishlar chiqarish, xizmat ko‘rsatish yoki tovar realizatsiyasiga mos kelishini tahlil qiladi;

• Qarzdorning aktivlari va hujjatlarini tahlil qiladi, ularning bir qismiga nisbatan aniqlangan qarzdorlik 
summasi hamda oldingi tekshiruv natijalariga ko‘ra soliq qarzining kelib chiqish manbasini aniqlaydi.

Agar soliq qarzi resurslardan foydalanishdan kelgan bo‘lsa:
• Aktivlarni, pul mablag‘larini, mol-mulklarni band solish va to‘lov qobiliyatini aniqlash uchun tahlil o‘tka-

zadi. Mol-mulk faoliyati to‘xtatilganda yoki mol-mulk bozor qimmatini baholash natijalari asosida soliq qarzini 
undirish uchun mo‘ljallangan tasdiqlovchi hujjatlar va hisob-kitoblarni aniqlab chiqadi;

• Qarzdorning rahbari va ta’sischilari tomonidan tashkil etilgan boshqa tadbirkorlik subyektlari faoliyati va 
turmush sharoitini o‘rganish natijalari asosida soliq qarzini budjetga undirish choralari ko‘radi.

Soliq qarzi undirish tizimida davlat soliq xizmati organlari va Majburiy ijro byurosi o‘rtasidagi hamkorlik va 
harakatlarning samarali amalga oshirilishi kerak, buning uchun har bir bosqichda o‘z vaqtida va to‘g‘ri amalga 
oshirilishini ta’minlash zarur.

Raqamli infratuzilmani rivojlantirish sharoitida soliq qarzlarini undirish mexanizmidagi soliq ma’muriyati-
ning o‘ziga xos xususiyatlari quyidagicha ko‘rsatilgan:

1. Elektron hisobot va ma’lumotlarni tahlil qilish: Raqamli infratuzilmaning rivojlanishi elektron shaklda 
hisobotlarni to‘liq taqdim etish imkonini beradi, bu soliq qarzdorligini aniqlash va ma’lumotlarni to‘plash jara-
yonini soddalashtiradi. Elektron hisobotlar soliq organlariga soliq majburiyatlarini nazorat qilishda qo‘shimcha 
qulaylik yaratadi, chunki ular ma’lumotlarni tez va samarali to‘plash, qayta ishlash va tahlil qilish imkonini beradi.

2. Avtomatlashtirilgan tekshirish tizimlari: Avtomatlashtirilgan tekshirish tizimlari (avtokameral) raqamli 
texnologiyalardan foydalanish orqali soliq hisobotlarini tekshirish va xatolar yoki qoidabuzarliklarni aniqlash 
imkonini beradi. Bu tizimlar soliq organlariga qarzdorliklarni avtomatik ravishda aniqlash va moslashtirishda 
yordam beradi.

3. Elektron xabar berish usullari: Soliq organlari soliq to‘lovchilarga qarz yoki qo‘shimcha ma’lumot berish 
zarurati to‘g‘risida elektron pochta yoki xabar berish tizimlari orqali murojaat qilishlari mumkin. Bu usullar soliq 
to‘lovchilar bilan tezkor va samarali aloqani ta’minlaydi.

4. Elektron to‘lov usullari: Raqamli infratuzilmani rivojlantirish sharoitida soliq to‘lovchilarga elektron to‘lov 
tizimlari yoki Internet-banking kabi soliq qarzlarini to‘lashning turli xil elektron usullari taqdim etiladi. Bu soliq 
qarzdorligini kamaytirish va to‘lovlarni osonlashtirishga yordam beradi.

5. Kiberxavfsizlik: Raqamli infratuzilmani rivojlantirish sharoitida soliq organlari soliq to‘lovchilarning 
ma’lumotlarini kiberhujumlardan va axborot tarqalishidan himoya qilishni ta’minlashi kerak. Kiberxavfsizlik cho-
ralari ma’lumotlarning maxfiyligini va butunligini saqlashga yordam beradi.

6. Integratsiya va ma’lumot almashish: Soliq organlari avtomatik ravishda ma’lumot almashish va soliq 
majburiyatlarining bajarilishini samarali nazorat qilish uchun buxgalteriya hisobi yoki bank tizimlari kabi boshqa 
raqamli tizimlar bilan integratsiya qilishlari mumkin. Bu raqamli infratuzilmani rivojlantirish sharoitida soliq qarz-
larini undirish mexanizmining samaradorligini oshiradi.

Soliq qarzlarini undirish davlat uchun muhim vazifadir. Raqamli muhitda amalga oshirilgan ko‘pgina ope-
ratsiyalar va bitimlar sababli, soliq organlari soliqlarni samarali nazorat qilish va yig‘ishga moslashishi kerak. 
Bu maqsadda raqamli iqtisodiyotni tartibga soluvchi qonunlar va qoidalardan foydalanish, zamonaviy texnologi-
yalardan, masalan, maxsus dasturlar yoki algoritmlardan foydalanish, va xalqaro hamkorlik munosabatlarini 
yo‘lga qo‘yish zarur.

Xalqaro soliq ma’muriyatlari assotsiatsiyasi kabi tashkilotlar raqamli iqtisodiyotni soliqqa tortish va soliq 
ma’lumotlarini almashish bo‘yicha xalqaro standartlarni ishlab chiqish bilan shug‘ullanadilar. Shuningdek, elek-
tron tijorat, raqamli xizmatlar va ma’lumotlarni uzatishni tartibga soluvchi qonunlar va soliq to‘lovchilarning 
ma’lumotlarini himoya qilish masalalari ham muhimdir. Soliq xabardorligini oshirish mexanizmida aholi va tad-
birkorlarga soliq majburiyatlari to‘g‘risida batafsil ma’lumot berish orqali soliq xabardorligini ta’minlash kerak.

X U L O S A  V A  T A K L I F L A R
 QQS solig‘i va foyda solig‘i bo‘yicha soliq to‘lovchilarning o‘tgan yil yakunlari bo‘yicha yillik aylanmasi 

kalendar yili mobaynida ko‘rsatilgan aylanmadan oshmagan korxonalar, yer qa’ridan foydalanuvchilar va aksiz 
osti mahsulotlarini ishlab chiqaruvchilar, shuningdek soliq qonunchiligini buzilishining yuqori xavf darajasiga 
kiritilgan soliq to‘lovchilar bo‘lsa, ularning soliq qarzdorligi bilan bog‘liq holatlarni mufassal ko‘rib chiqish va 
yuzaga kelgan qarzdorlikni oraliq to‘lovlarni amalga oshirish imkoniyatini berish zarur.

Takliflar:
1. Oraliq to‘lovlarni kiritish: QQS va foyda solig‘i bo‘yicha soliq to‘lovchilarning soliq qarzdorligini boshqa-

rishda, yillik aylanmasi ko‘rsatilgan yoki muayyan me’yordan oshmagan korxonalar, yer qa’ridan foydalanuv-
chilar va aksiz osti mahsulotlarini ishlab chiqaruvchilar uchun olti oy muddatgacha oraliq to‘lovlarni amalga 
oshirish imkoniyatini berish zarur. Bu ularga moliyaviy yuklamalarini yengillashtirishga va soliq qarzdorligini 
aniqlashda foydalanishga yordam beradi.

2. Soliq to‘lovchilarning axborot tizimlarini takomillashtirish: Soliq organlari va soliq to‘lovchilari orasida 
axborot almashish va monitoringni yaxshilash uchun raqamli tizimlarni va avtomatlashtirilgan platformalarni 
joriy qilish. Bu soliq qarzdorligini aniqlash va undirishni osonlashtiradi.

3. Soliq qarzdorligi bo‘yicha amaliy ko‘mak: Soliq qarzdorligini kamaytirish uchun soliq organlari soliq 
to‘lovchilarga konsultatsiyalar, moliyaviy rejalashtirish va boshqa yordam ko‘rsatishga mo‘ljallangan dasturlar 
ishlab chiqishi zarur. Bu, o‘z navbatida, soliq to‘lovchilarga qarzlarni vaqtida to‘lashga yordam beradi.

4. Raqamli monitoring va tekshirish tizimlarini joriy qilish: Avtomatlashtirilgan tekshirish tizimlari orqali 
soliq qarzdorligini aniqlash va nazorat qilishni samarali yo‘lga qo‘yish. Bu soliq to‘lovchilarning soliq majburiyat-
larini ta’minlashda katta ahamiyatga ega bo‘ladi.

5. Soliq xabardorligini oshirish: Soliq to‘lovchilarga soliq majburiyatlari, undirish mexanizmlari va moli-
yaviy planiga oid tegishli axborotlarni taqdim etish va treninglar o‘tkazish orqali soliq xabardorligini oshirish. Bu 
soliq qonunchiligini tushunishni va uning ishlatilishini yaxshilashga yordam beradi.

Bu takliflar soliq qarzdorligini samarali undirish va soliq to‘lovchilarga ko‘proq moliyaviy yordam ko‘rsatishni 
maqsad qiladi.

